Садзейнічанне беспрацоўным у арганізацыі індывідуальнай прадпрымальніцкай дзейнасці
Садзейнічанне ў арганізацыі індывідуальнай прадпрымальніцкай дзейнасці беспрацоўным ажыццяўляецца органамі па працы, занятасці і сацыяльнай абароне з улікам сацыяльна-эканамічнай сітуацыі і становішча на рынку працы ў адміністрацыйна-тэрытарыяльных адзінках і выражаецца ў яе арганізацыйным і метадычным забеспячэнні, а таксама ў фінансавай падтрымцы.
Фінансавая падтрымка беспрацоўным у арганізацыі індывідуальнай прадпрымальніцкай дзейнасці ажыццяўляецца шляхам давання субсідый для арганізацыі індывідуальнай прадпрымальніцкай дзейнасці.
Пераважнае права на садзейнічанне органаў па працы, занятасці і сацыяльнай абароне ў арганізацыі індывідуальнай прадпрымальніцкай дзейнасці прадастаўляецца беспрацоўным, якія ў сувязі са становішчам на рынку працы не маюць магчымасці атрымаць прыдатную работу і арганізуюць найбольш значныя для гэтай адміністрацыйна-тэрытарыяльнай адзінкі віды індывідуальнай прадпрымальніцкай дзейнасці, вызначаныя мясцовымі выканаўчымі і распарадчымі органамі.
Субсідыя прадастаўляецца ў суме, якая не перавышае 11-разовага памеру бюджэту пражытачнага мінімуму ў сярэднім на душу насельніцтва, якое дзейнічае на дату прыняцця рашэння аб прадастаўленні субсідыі.
Пры арганізацыі індывідуальнай прадпрымальніцкай дзейнасці беспрацоўнымі, зарэгістраванымі ў органе па працы, занятасці і сацыяльнай абароне па месцы жыхарства на тэрыторыях з напружанай сітуацыяй на рынку працы, а таксама ў сельскіх населеных пунктах, субсідыя прадастаўляецца ў суме, якая не перавышае 15-разовага памеру бюджэту пражытачнага мінімуму.
Пры арганізацыі беспрацоўнымі індывідуальнай прадпрымальніцкай дзейнасці, звязанай з укараненнем вынікаў навуковых даследаванняў і распрацовак (аб'ектаў права прамысловай уласнасці – вынаходкі, карыснай мадэлі, прамысловага ўзору, гатунку расліны, тапалогіі інтэгральнай мікрасхемы), субсідыі прадастаўляецца ў суме, якая не перавышае 20-разовага памеру бюджэту пражытачнага мінімуму.
Дадзеная беспрацоўнаму субсідыя выкарыстоўваецца ім на набыццё абсталявання, інструментаў, машын і механізмаў, сыравіны, матэрыялаў, аплату паслуг, а таксама на іншыя мэты, звязаныя з арганізацыяй індывідуальнай прадпрымальніцкай дзейнасці.
Субсідыя падлягае выкарыстанню па мэтавым прызначэнні на працягу 3 месяцаў з дня яе атрымання.
Для прыняцця рашэння аб прадастаўленні субсідыі беспрацоўны падае ў органы па працы, занятасці і сацыяльнай абароне па месцы сваёй рэгістрацыі:
· заяву аб прадастаўленні субсідыі з указаннем сумы субсідыі;
· тэхніка-эканамічнае, у тым ліку фінансавае, абгрунтаванне (бізнэс-план) эфектыўнасці арганізацыі індывідуальнай прадпрымальніцкай дзейнасці.
[bookmark: _GoBack]Органы па працы, занятасці і сацыяльнай абароне на працягу 10 рабочых дзён з дня паступлення заявы аб прадастаўленні субсідыі разглядаюць тэхніка-эканамічнае, у тым ліку фінансавае, абгрунтаванне (бізнес-план) эфектыўнасці арганізацыі індывідуальнай прадпрымальніцкай дзейнасці, прымаюць рашэнне аб прадастаўленні (аб адмове ў прадастаўленні беспрацоўнаму субсідыі). (З указаннем прычын у выпадку адмовы ў прадастаўленні субсідыі).

